
Норуот кўўЇэ — кємўєл кўўЇэ!

1935 сыл алтынньы 5
кўнўгэр тєрўттэммитэНам улууЇун хаЇыата

Ой дуораана

ЫїЫАХТАН  ЫЛЫЛЛАР
САНААЛАРБЫТТАН

 «Эсиэли» хаЇыат бэс ыйын 30 кўнўгэр 74 №-гэр  СР Суруйа-
аччыларын союЇун чилиэнэ А. Кобяков «ЫЇыах» диэн хоЇоонун
аахпыт эрэ саамай сєпкє суруйбут диэбит буолуохтаах.

Мантан сиэттэрэн, киЇи арааЇы саныыр. Былыр биЇиги оіо эр-
дэхпитинэ ыЇыах наЇаа да кўўтўўлээх, тўмсўўлээх, єрє
кєтєіўллўўлээх буолара. Алаас алаас аайыттан ырааіы да ыраах
диэбэккэ оіуЇунан, атынан айаннаан дьон бєіє мустара. Дьэ, онно
этэ били этэргэ дылы то маЇы тосту тардар, ириэнэх маЇы инэри
тардар дьинээх ўлэіэ-хамнаска буспут сирилиспит-бурулуспут
уолаттар, эр дьоннор. Дьэ, онно этэ ўлэттэн биир кўн дьинээх сын-
ньаныы диэн. Онно этэ ис дууЇаны аЇар, тыын таЇаарар ырыа-той-
ук, оЇуохай, олохо, кєр-нар, кўўс холоЇуу.

Онно кєрўє этэ быыппаста сўўрэр аттары, кўлўбўрўЇэн оло-
рор кытыгырас ыччаттары. Оччолорго бааллара чахчы кўўстээх
ўлэттэн ўўммўт былчынаах, туох да анал дьарыга суох ааардас
хара ўлэ эрчийбит дьоно. Сылга биирдэ  кєрсўЇўў ўєрўўтэ, сэЇэн-
сэппэн ортолуурун саіана аны тєбє ахсаанынан буспут сылгы этин,
ўєлўллўбўт мундуну, собону тўэтэллэрэ, кымыс биэрэллэрэ. Дьи-
эттэн ылар аспыт диэн сўєгэй, алаадьы сорохтор баахыла астаан
аіалааччылар, саламаат баар буолааччы, ону таЇынан сылгы бус-
пут иЇэ.

 Быйылгы Улуу Кыайыы ўбўлўєйўгэр аналлаах ыЇыахпыт
тоіо эрэ Партизаа буолла. Саа буолан сонун курдук, кєрєргє
сэргэх, сирэ табыгастаах. Ситтэіинэ-хоттоіуна ўчўгэй буолсу. Арай
атыы-тутуу мєлтєх, бэйэ астаабыт аЇа суоіун кэриэтэ. Кўн аайы
кєрєр табаардарбытын атыыга таЇаарбыттар да, соччо атыыга бар-
бата. Аіыйах сиргэ шашлык оорор дьоннор бааллар, сотору-сото-
ру буЇара тўЇэн баран 150-200 солк. атыылаатылар. Ас астыыр
дьоо салалта наЇаа улахан ирдэбили олохтообута харахха быра-
іылынна. Ити этиллэр ирдэбиллэри барытын толоруох диэтэххэ
ыарахан буолсу, ыраах сиртэн тєттєрў-таары айан, хас анализ ба-
рыта харчы, ороскуота да бэрт.

Дьиинэн, икки да справка сєп буолуо этэ. СўєЇўлээхтэр бары
саас аайы сўєЇўлэрин хааннатан, анализтатан бэрэбиэркэлэтэллэр
дии. Ыарыылаах сўєЇўгэ тута дьаЇал ылыллан иЇэр. Бу сўєЇў до-
руобай диэн уонна бу хаЇаайын сыстыганнаах ыарыыта, контага
суох диэн ыспыраапкалар элбэіи дакаастыыр докумуоннар буол-
батахтар дуо? Урукку єттўгэр араас ас-ўєл астаан атыылыыллар
этэ да, онтон сўЇўрэн дуу, сыстан дуу ким да ыалдьыбытын исти-
бэт буоларбыт. Олохтоох аЇы буолбакка, аан дойду аЇын-ўєлўн бэ-
рэбиэркэлиэххэ, онтон сэрэниэххэ наада.

 Аны биир маннык санаа баар: «Саха талба тааЇа» диэн кўрэх
буолла. Билии кэмэ, кырдьык, иистэнэр киЇи элбээтэ. Манна
бэйэлэрин тустарыгар тиктэр иистэнньэнэри быыстапка, кўрэх
бєієіє кыттан, ўрдўк ааты ылбыт маастардар баЇыйаллара биллэр
суол. Онон инникитин маастардары туспа бєлєххє, таах иистэнэр
дьону туспа тутан кўрэхтэЇиннэриэххэ баар этэ.

Онон кэлэр єттўгэр бырааЇынньыгы, сынньалаы манайгы
былааа, ўлэни иккис былааа киллэрбэккэ, ўлэни эрэ єрє ту-
тарбыт буоллар, ўєЇэттэн кємє эрэ эрэйэрбит аіыйыа этэ.

Ыйы быЇа ыЇыахтыыры, хас тўмсўўнў барытын «ыЇыах» диэ-
бэккэ, «сайыны кєрсўў, кєрсўЇўў» эин диэн ааттыахха сєп этэ.
Дьинээх саха саамай биир бас билэр ыЇыаіын сылга биирдэ эрэ
оорору, тэрийэри олохпут таЇыма ирдиир.

З. ЕГОРОВА, Нам сэл.

Улуус баЇылыгын мунньаіыттан бэлиэтээЇиннэр

Хайдах олороіут, ыаллар?

ЎРЎҐ ИЛГЭ, КЎЄХ БЫЙАҐ
ТЎБЎКТЭЭХ КЎННЭРИГЭР
Бєтўґнээіи ўўт тутар пуун кўґґэ, ортотунан, 1900 кг ўўтў ту-

тар. Манна нэЇилиэк тўєрт уонтан тахса ыала сарсыарда киэЇэ ўўтўн
аіалар. Пуун сэбиэдиссэйэ Анна Алексеевна Сивцева кэпсиири-
нэн, (хаартыскаіа) быйыл ўўт туттарар ыал ахсаана эбиллибит. Бы-

лырыын отуттан
тахса эрэ киЇи
туттарбыт, итиэн-
нэ былааннарын
т олор бо то хт ор .
Оттон быйыл тут-
тарааччы ахсаана
эбиллибит, онон
270 былааннарын
толорор сорукта-
ахтар. Ўўттэрин
сыата 3,8 тэґнэ-
Їэр. Биирдиилээн
ыаллартан, би-
лиґґитэ,  саамай
элбэх ўўтў (37-38
кг ) А.С. Уваровс-
кая, Т.П. Эверсто-

ва туттараллар. Тэриллиилээх хаЇаайыстыбалартан «Далбар» (120
кг) уонна «Ботто» (200-кэ кг) инники кўєґґэ сылдьаллар.

«Ботто» хаЇаайыстыба алта ыал буолан, сўўрбэ аіыс ынаіы ыыр.
Ааспыт сылга былааннарын 15 тоннаны толорбуттар. Быйыл 28 тн
былааны ылыммыттар. Билиґґи туругунан 6-7 тн буолла, онон бы-
лаан туолар ини диэн эрэл санаалаахтар. ХаЇаайыстыба бу кўннэргэ
окко киирэргэ бэлэмнэнэр. Сэттэ уонча гаттан 150  тн кўєх быйаґы
оттууллар эбит. Быйыл ўўнўў ўчўгэй, уу эрэ мэЇэйдээбэтэ буоллар
дэЇэллэр. Бу курдук сайыґґы кылгас былдьаЇыктаах кэмнэри бат-
таЇа, ханна да, ўрўґ илгэ, кўєх быйаґ тўбўктээх кўннэрэ саіаланна.

Л. УВАРОВСКАЯ

Модут нэЇилиэгэ улуус-
путугар, хоту сытааччы-
лартан, биир бєдєґ, ўлэ-
хамнас сўнньўн буллаіына
сайдар кыахтаах, кэскиллэ-
эх нэЇилиэк. Соторутааіы-
та манна олох-дьаЇах, ўлэ-
хамнас билиґґи туругун
билсэр сыаллаах-сорукта-
ах сырыыга баран кэллибит.

*  *  *
БиЇиги тиийэр кўммўтўгэр,

от ыйын 7-гэр, И.Д. Попов салай-
ааччылаах отчуттар звенолара
Чакырга кєЇєн киирбиттэр. Єссє
биир звено (сал. Охлопков) сар-
сын алааска тахсаары бэлэмнэнэ
сылдьара. ЧааЇынайдартан алла-
ра кытылга ходуЇалаах ўс киЇи
хайыы-ўйэ хотуурдарын «ыл-
лаппыттар». Оттон нэЇилиэнньэ
ўксэ,  бааЇынай хаЇаайыстыба-
лар «былыр оннук этэ» диэн куо-

Їурданан «Бєтўрўєп» кэнниттэн
эрэ окко киирэн хотуулаахтык
ўлэлээн биирдэ сомсон ылаары
оґостон олороллор. Ханна да
маннык дьаЇанан оттуур буол-
буппут ўйэ чиэппэрэ буолла.

Кырдьыгынан эттэххэ, улу-
ус нэЇилиэктэрэ бары да оттоо-
Їуґґа хойутаан киирэр ўгэстэн-
нилэр. Дьиґэр, быйыл єрўспўт
улаханнык халааннаан кытыл,
арыы ходуЇаларын сєпкє
нўєлсўттэ, от ситэр кэмигэр
сєґўў да сєбўгэр тўспэхтээтэ.
Онон ханна да от ўўнўўтэ ўчўгэй,

сиэмэтэ хойуу. Онон от ыйын ба-
стакы кўннэрит-
тэн хойутаабакка
оттоооЇуну саіа-
лыы туруохха да
сєп этэ. Ол кыал-
лыбата. Эрдэ окко
киирбэккэ туран
биэрбит нэдиэлэт-
тэн ордук хаарыан
кураан кўннэри
куоттартаатыбыт.
Ол эрээри чахчы
турунан, кўнў-
дьылы ыыппакка,
аахсыбакка урук-
кулуу турунан
ўлэлээтэххэ, бый-
ылгы курдук быйаґнаах сайын-
тан кыстыгы туоруурга сєп буо-
лар сўєЇў аЇылыгын булунуох-
путун сєп.

Модуттар быйыл 2928 тонна

оту оттуур, 800 т сиилэЇи угар,
450 т сенаЇы бэлэмниир сорук-
таахтар. ОттооЇуґґа «Тунал»
ХЭТ 3 звенону, бааЇынай хаЇа-
айыстыбалар тўєрдў, агрооску-
ола 1 звенону ўлэлэтиэхтээхтэр.

Звенолар састааптара
сўўмэрдэммит, техникалара сы-
Їыарыллыбыт. Бу нэЇилиэккэ
хайа да нэЇилиэктэрдээіэр тех-
никалара элбэх. Ол курдук, 35
МТЗ, 11 Т-25, 8 Т-16 уонна 30-ча
кытай трактордаахтар. Онон оту
оттуур кыахтаахтар эбит.

Олохтоох дьаЇахта «Саха-

нефтегазсбыт» АК кытта уоп-
сай тылы булан, нэЇилиэккэ
баар автозаправочнай станция-
ны А.А. Поповка (ИП) арендаіа
бэрдэрэн, ОУМ-нан нэЇилиэн-
ньэни миэстэтигэр хааччыйыы
боппуруоЇун быЇаарбыт.

Алаастар уутуйаннар, 390 га
ууга сытар. Онон саамай эрэнэл-

лэрэ кытыллара уонна арыыла-
ра. Уїаайбалаах ыаллар меже-
ваниеларын бары кэриэтэ оґор-
торбуттар. Оттон оттуур сири
быысааЇын ўлэтэ 50% ыытыл-
лыбыт.

ДьаЇалта нэЇилиэк бўтэйин
оґорууга, саґардыыга анаан
саас субуотунньугунан сиэр-
дийэ, баіана маЇын бэлэмнэтэн
тиэйтэрэн киллэттэрбит. Били-
гин кўрўє тутуутугар дьарык-
таах буолуу киинигэр учуокка
турар 5 киЇини ўлэлэтэ сылдь-
аллар.

Модукка билигин 1462 ынах
сўєЇў, о.и. 462 ыанар ынах, 1129
сылгы, о.и. 492 биэ, 108 сибиин-
ньэ, 247 куурусса баар. Быйыл
389 ньирэйи, 311 кулуну ылбыт-
тар. Ынах сўєЇў 75% чааЇынай
ыалларга, сылгы 73,5% бааЇы-
най уонна тэрээЇиннээх хаЇа-
айыстыбаларга иитиллэллэр.
НэЇилиэккэ сыл саіаланыа-
іыттан 326 т ўўт ыаммыт, итин-
тэн «Тунал» ХЭТ 151 тоннаны.

«Туналгы» ТХПК (сал. М.Р.
Дьяконова) 3-с сылын тэриллэн
ўлэлиир. Ўлэлиир хайысхата
сылгы, ынах сўєЇўнў коопера-
циялаан иитии. Билигин 486
сылгылаах. 2009 сылтан
«Ўўттўгэннээх» сайылыкка
саґа тутууну ыыта сылдьар.
Быйыл ўлэіэ киллэриэхтээхтэр.
Ыыр установкатын булууга
кэпсэтии ыыталлар. Сойутар
установканы ылбыттар. Сылгы
саґа базатын тутта сылдьаллар.
Эмиэ быйыл ситэриэхтээхтэр.

(Бўтўўтўн 2-с стр. кєр)

КЎЎРЭЭННЭЭХ ЎЛЭІЭ
ТУРУНУОХ ИННИНЭ

Ас-таґас халлаантан тўспэт

Ааспыт нэдиэлэ субуотаты-
гар СР Президенэ Е.А. Борисов
улууспутугар тахсан нэЇилиэк-
тэргэ сырытта. Тутулла турар
объектары кєрдє, билистэ, тута-
аччылары кытта кєрўстэ, єрўс
арыытыгар отчуттарга сырытта.

*  *  *
Государственнай баЇаарынай

надзор отделын нач. Н.А. Парни-
ков иЇитиннэрбитинэн, куорат-
тан кэлэр суол таЇыгар, мы-
рааґґа баЇаар тура сылдьыбы-
та умулларыллыбыт. Ўрдўк
кўўрўўлээх электричество про-
водтара хатыЇыыларыттан тах-
сыбыт диэн сабаіалыыллар. Акт
оґоЇуллубут.

*  *  *
ОДьКХ нач. э.т. Н.А. Самсо-

нов Нам сэл. баар уу турбалары-
нан бары хайысханан уу бэрил-
либитин иЇитиннэрдэ.

*  *  *
Улуус сорох тэрилтэлэрэ

ууттан эмсэіэлээбиттэргэ кємєіє
биэриэхтээх 1 кўннээх хамнас-
тарын аЇыллыбыт счекка, эбэ-
тэр тустаах дьоґґо ыыта, тик-
сэрэ иликтэрэ сэмэлэннэ уонна
бу нэдиэлэ устата итэіэЇи туо-
ратары, хомуллубут харчы хан-
на барбытын чуолкайдыырга со-
рудахтанна.

*  *  *
Халаантан саахалланыыны

туоратар, чєл тўЇэриигэ ўлэли-
ир, тутууну, єрємўєнў ыытар 18
генеральнай подрядчикка 30%-
наах аванс (урутуур тєлєбўр)
улуус дьаЇалтатынан — АВР
заказчигынан ыытыллыбыт,
уопсай суумата 30 мєлўйўєн.

*  *  *
Улуус дьаЇалтата АВР-ы

ыытыыга государственнай за-
казчик буолбутунан СР прави-
тельствотын дьаЇалынан мате-
риальнай кємєіє эбии 28
мєлўйўєн уонна чєл тўЇэриигэ
(АВР-га) 47 мєлўйўєннээх ўп
улууска бэриллибит.

*  *  *
Улуус ўрдўнэн билигин ба-

рыта 204 араас хайысхалаах ту-
туулар ыытылла тураллар. 40
тыЇ. куб. гравий кэлиэхтээх.

*  *  *
Халаан саахалын туоратыы-

га, чєл тўЇэриигэ былааннам-
мыт ўлэлэр булгуччу толорул-
луохтаахтар диэн улуус баЇы-
лыга тоЇоіолоон бэлиэтээтэ.

Бэлиэтэннэ
 И. ИВАНОВ

УЧУУТАЛЛАР КИЭҐ
ТЎїЎЛГЭЛЭРИГЭР

Соторутааіыта Бўлўў куоратыгар «Образование в социокуль-
турном измерении» диэн ааттаах республикатааіы учууталлар
форумнара буолан ааста. Республика араас муннуктарыттан 3 ты-
Їыынчаттан тахса кыттааччынын таЇынан, Чувашия, Тыва, Кал-
мыкия, Алтай курдук Россия регионнарыттан тиийэ кэлбиттэр.
ТэрээЇин ўлэтигэр СР правительствотын председателин солбуйа-
аччы Ф.В. Габышева, ўєрэх министрэ А.С. Владимиров, Ил Тўмэн
депутаттара, министерстволар, ведомстволар салайааччылара кыт-
тыыны ыллылар. Кўндў ыалдьытынан Россия бєдєґ этнопедагога,
академик Г.Н. Волков буолла.

Форум былаан быЇыытынан 4 кўн тигинэччи ыытыллан, инно-
вационнай бырайыактары кємўскээЇин, Волковскай этнопедагоги-
ческай ааіыылар, уонунан араас конкурстар, маастар-кылаастар,
дьыалабыай кєрсўЇўўлэр, кылгас кэмнээх куурустар, культурнай-
спортивнай кўрэхтэЇиилэр тэрилиннилэр. Ыалдьыттар сайыґґы
кэмґэ сєп тўбэЇиннэрэн, бўлўўлэр ыЇыахтарыгар дуоЇуйа сырыт-
тылар, астыннылар.

БиЇиги улуустан бу форумґа 47 киЇилэээх делегация кыттыы-
ны ылла. Делегацияны ўєрэх управлениетын специалистара С.С.
Поротова, Нь.М. Румянцева салайан илдьэ сырыттылар. Тўмўккэ
улууспут педагогтара балайда ситиЇиилээх эргилиннилэр. Ол кур-
дук Хамаіатта орто оскуолата уонна Хамаіаттатааіы «Кытылчаа-
на» оіо саада бииргэ кыттыЇан оґорбут «Сетевая инфраструктура
маленьких сельских школ» бырайыактарынан, Бєтўґ орто оскуо-
латын технология учуутала С.С. Иванов «Технология социокуль-
турного проектирования» бырайыагынан ўєрэх министерствотын
граннарын хаЇаайыннарынан буоллулар. В.В. Сивцева, Нам 2 N-дээх
орто оскуолатын начальнай кылаастарга учуутала, «Использова-
ние мультимедийных технологий в образовании» секцияіа 3-с сте-
пеннээх дипломунан наіараадаланна.

М.В. Канаева, Хамаіатта саха-французскай лицейин учуутала,
«Учууталлар — оіолорго» конкурска «Аан дойду уонна мин тула-
лыыр эйгэм» ўлэтин бэчээттэтэргэ туоЇу сурук тутта. Итини таЇы-
нан Нам 1 N-дээх орто оскуолата (дир. И.Н. Максимов) политехни-
ческай ўєрэхтээЇиґґэ бырайыагынан предпринимательство уон-
на туризм министерствотын сертификатынан бэлиэтэннэ.
Волковскай ааіыы кыттыылаахтара 14 учуутал, маастар-кылаас
кыттыылаахтара 5 учуутал анал сертификаттары ыллылар.

Маны таЇынан спортсменнарбыт ситиЇиилээхтик сырыттылар.
Нам улуустааіы гимназиятын физкультура учуутала Д.Е. Струч-
ков уЇуну ыстаныыга бастакы, 100 м сўўрўўгэ иккис, национальнай
ыстаныыларга ўЇўс бириистээх миэстэлэргэ тигистэ. Теннискэ улу-
ус кўўстээх хамаандата: В.Е. Егоров, Е.В. Староватова, Т.П. Дмитри-
ева, И.Ю. Шелковников (Нам начальнай оскуолата) ўгўс хамаандат-
тан 1 миэстэ буолла. Оттон саахымакка ситэтэ суох хамаанданан
(Л.Т. Сивцева — Хатыґ Арыы, В.В. Сивцева — Нам 2 N-дээх оскуо-
лата, Д.Е. Стручков — НУГ) да кыттан, 4-с миэстэіэ тигистилэр.

Учууталлар Бўлўўтээіи форумтан элбэіи биллилэр-кєрдўлэр,
ону ўлэіэ-хамнаска туЇанарга бэлэмнэр.

М. ИГНАТЬЕВА, ўєрэх управлениета

Оіолор сайыґґы сынньалаґнара

ЎЛЭІЭ УїУЙУУ ТУїАЛААХ
Самаан сайын кэлэн, оіолорго «бэЇис чиэппэр» саіаланна. Бу

кэмґэ оіолору дьарыктаан, сынньалаґнарын кєдьўўстээхтик ата-
аралларын ситиЇии булгуччулаах. БиЇиги дойдубутугар саастарын
ситэ илик оіолору ўлэлэтии боппуруоЇа сытыытык турар. Билиґґи
кризис кэмигэр улахан дьон да ўлэ булалларыгар ыарахаттары
кєрсєллєр. Элбэх тэрилтэ ўлэЇит ахсаанын сарбыйан, ўлэ
кєрдєєччўлэр ахсааннара биллэ элбээтэ. Ол тўмўгэр тэрилтэлэр
оіолору ўлэлэппэттэр.

Иккис єттўнэн оіолору ўлэлэтэргэ элбэх ирдэбил баара тохто-
тор. Ол курдук доруобуйаіа буортулаах усулуобуйалаах, оіо єйўн-
санаатын сўўйўєн сєптєєх ўлэлэргэ, холобура, тўўґґў кулууптар-
га, рестораннарга, арыгы, табах атыылыыр о.д.а. сирдэргэ сааЇын
ситэ илик оіо ўлэлиирэ бобуллар. Сокуон ирдииринэн оіо медицин-
скэй кєрўўнў ааЇара булгуччулаах, ону ўлэіэ ылар тэрилтэ уйуну-
охтаах. Ўлэ чааЇын кэнниттэн, єрєбўл, бырааЇынньык кўннэргэ
ўлэлииллэрэ, командировкаіа ыытыы бобуллар. 16 сааЇын ситэ илик
оіо нэдиэлэіэ 24 чаастан ордук, 18 сааЇа илик оіо 35 чаастан ордук
ўлэлиэ суохтаах.

Ол да буоллар оіо ўлэ булара наада диэтэхпитинэ, ким да мэл-
дьэЇиэ суоіа. Оіо ўлэлээн бастакы опытын ылар, ўлэ киниискэтэ
арыттарар, эппиэтинэстээх буолар, ону таЇынан инники єттўгэр
идэтин таларыгар улахан оруоллаах. Оіо дьарыктаах буоллаіына,
куруук харах далыгар сылдьар, иллэґэ суох буолар, онон буруйу
да оґоруу аіыйыыр. Маныаха иитэр-ўєрэтэр тэрилтэлэр,
тєрєппўттэр, Дьарыктаах буолуу киинэ бииргэ тўмсэн ўлэлииллэ-
рэ ирдэнэр. Оттон сайыґґы кэмґэ оіолор лааіырга эрэ ўлэлиир
кыахтаахтар.

2010 с. саастарын ситэ илик оіолору дьарыктаах оґорууга ўгэс
буолбут программа чэрчитинэн, Нам улууЇун Дьарыктаах буолуу
киинин кытта дуогабардаЇан лааіырдар ўлэлэрин саіалаатылар.
Былаан быЇыытынан 620 оіону хабан ўс сезон устата ўлэ ыытыл-
лыахтаах. Быйылгы сыл уратыта диэн  халаан уутуттан эмсэіэлээ-
бит нэЇилиэктэри ордук хабан ўлэ ыытыллыахтаах. Билиґґи ту-
ругунан Нам улууЇугар хас да ўлэ лааіырдара бастакы сезоґґа
ўлэлээтилэр. Оіолору хамнастыырга 2010 сылга федеральнай бюд-
жеттэн 1106700 солк. кєрўллўбўт, ону тэґэ улуус дьаЇалтатыттан
150000 солк. холбуу ўбўлээЇин быЇыытынан кєрўллўєхтээх. Саас-
тарын ситэ илик оіолор оіуруот, тэрилтэлэр ис-тас ўлэлэригэр,
нэЇилиэги ыраастааЇыґґа, кєієрдўўгэ, социальнай ўлэіэ, баЇаа-
тайдарынан ўлэлииллэр.

Оіо сайыґґы кэмґэ ўлэлээх буоларын ситиЇэр сыалтан, Дьа-
рыктаах буолуу киинэ улуус дьаЇалтатын, ўєрэх, социальнай ха-
ралта управлениеларын, КДН, ПДН кытта ыкса сибээстэЇэн ўлэ-
лиир. Онон биир ўксўн ПДН, КДН учуотугар турар оіолору хабан
ўлэлэтэ сатыыр. 2009 с. 588 оіо ўлэнэн хааччыллыбыта, быйыл сыл
аґарыгар 271 оіо ўлэлээтэ. «Оіо — норуот кэскилэ» диэн этиини
умнумуохха.

А.И. ФИЛИППОВА, Нам улууЇун Дьарыктаах буолуу
киинин специалиЇа

2010 сыл — Россияіа Учуутал сыла

(Бўтўўтэ. Иннин 1 стр. кєр)

Тыа хаЇаайыстыбатын боро-
дууксуйатын оґоруунан «Ту-
нал» ХЭТ-ти уонна «Туналгы»
ТХПК-ны сэргэ єссє 6 бааЇынай
хаЇаайыстыба дьарыктаналлар.
«Туналгы» ТХПК-іа сылгыЇы-
тынан ўлэлээбит 4 сылгыЇыт
олунньу ыйтан ыла 100-
тўў тєбєнў кєрўўгэ тыа
хаЇаайыстыбатын мини-
стерствотынан эрэннэ-
риллибит ый аайы 20-
лии тыЇыынча солк.
хамнаЇы ылыахтаахта-
рын аныаха дылы ыл-
бакка сылдьаллар эбит.
«Эрэннэриллибити ўс
сыл кўўтэллэр» диэн
маны этэн эрдэхтэрэ. Бу
боппуруос иэмэ-дьаама
єссє да биллибэт. Эбии-
тин биэ тєбєтўгэр ылы-
ахтаах субсидиялара
эмиэ кэлэ илик. Онон от-
туу баралларыгар ОУМ
булуналларыгар ыара-
хан балаЇыанньалам-
мыттар.

«Тунал» ХЭТ 2007 сыл
кўЇўнўттэн тэриллэн ўлэлии
сылдьар. ХаЇаайыстыба дирек-
торынан урут Хатастааіы сиби-
инньэ комплексын салайбыт, СР
тыатын хаЇаайыстыбатын
ўтўєлээх ўлэЇитэ О.Е. Борисова
2009 сылтан ылсан ўлэлии сыл-
дьар. «Туналлар» (комплекс) ба-
стакы сылларыгар австрийскай
сўєЇўлэрин наар атыылаЇан
аЇаппыттар.  Ааспыт сылтан
«Модут» ГУ тэрилтэни кытта
холбоЇон аЇылыктарын бэйэлэ-
рэ бэлэмнэнэллэр, сир ўлэтинэн
сыыйа олохтоохтук дьарыктаны-
ыга ылсыспыттар. Ол курдук, 5
гектарга хортуоппуйу, 5 гааіа
турнепсы олордубуттар. 300 га
бурдугу, 137 га сиилэЇи угууга
кўєх маасса культураларын, 100
га сенаж ўўнээйитин, 71 га
кўєхтўў хомуллар ўўнээйилэри
ыспыттар. Онно тэрийбит 3 зве-
нолара 1200 т оту оттуохтаахтар.

СиилэЇи угууга уонна онно
анаан ыЇыллыбыт ўўнээйилэри

к є р ў ў г э - х а р а й ы ы г а ,
нўєлсўтўўгэ  уопуттаах, эппиэ-
тинэстээх, совхоз саіаттан меха-
низаторынан, звеноводунан
таЇаарыылаахтык ўлэлээбит
Владимир Петрович Куличкин
салайааччылаах 8 киЇилээх зве-
нону тэрийбиттэр. Бу звено 800 т
сиилэЇи угуохтаах. БиЇиги сыл-

дьар кэммитигэр звено ыспыт
ўўнээйилэригэр уу ыстара сыл-
дьара. «Тунал» ХЭТ комплексы-
гар турар австрийскай
сўєЇўттэн быйыл 300 т ўўтў ыан
туттарыахтаахтар. Билигин
кўґґэ 800 л ўўтў ыан куорат
«Гормолзаводугар» 10-нуу солк.
туттараллар. Биир ынахтан ор-
тотунан 9-10 киилэ ўўтў ыыллар.
44 ньирэй тєрєєбўт. Тєрўєіў
ылыы сылы быЇа графигынан
баран иЇэр. Кўґґэ 3-тэ ыыллар.
Ынахтары кўґґэ ўстэ аЇатал-
лар. Биэрэр аЇылыктара 35-40
киилэ сиилэс, 10-15 киилэ кўєх
маасса, 6 киилэ комбикорм. Бы-
лырыын, 2009 сылга, 1 ынахтан
2780 киилэ ўўтў ыабыт буоллах-
тарына, быйылгы, 2010 с-х бы-
лааннара — 3000 киилэ.

Комплекс Дьокуускайдааіы
ТХНЧИ учуонайдарын кытта
ыкса сибээстээх ўлэлииллэр.
Оборудованиеларын «Котекс»
фирма кєрєр-истэр, наладкалы-
ыр эбит. Кинилэр ўлэлэригэр

хаЇаайыттар туох да хом санаа-
лара суох. «Туналларга» «Туйма-
ада-Лизинг» кырата суох
єйєбўлў, кємєнў оґорор.

Быйыл «Кыйыда» сайылык-
ка 58 ынах сўєЇўнў сайылатал-
лар. Онно бостуугунан, кыЇы-
нын скотнигынан ўлэлээбит
Александр Каримов ўлэлии
сылдьар. Бу сайылыкка 2009,
2010 сыллааіы тєрўєх 35 тыЇы
сўєЇў, кэнэіэскитин бэйэлэри-
гэр иитиигэ хаалларыллыахта-
ахтар, тєлєЇўтўўгэ таЇаарыллы-
быттар.

«Тунал» ХЭТ били-
гин 45 ўлэЇиттээх.
Сайыґґы режиминэн
ўлэлиир буолан комп-
лекска 17 киЇи оннугар
10 ўлэЇити ўлэлэтэллэр.

Куйаас кўннэр
тўЇўєхтэрин иннинэ
ынахтарын таЇырдьа
таЇааран чэччитэ сыл-
дьыбыттар.

Комплексы бэйэтин
технологическай ирдэ-
биллэригэр эппиэттэЇэр
гына ситэрэн оґорууга
єссє да элбэх тутуу
ыытыллара, иЇигэр ула-
р ы т а н - т э л э р и т э н
оґоруу (реконструк-
ция) барара ирдэнэр. Бу
ўлэлэри тастан кємєтє,

єйєбўлэ суох, аґардас хаЇаайы-
стыба бэйэтин дохуотунан эрэ
ыытар кыаіа суох.

ХаЇаайыстыба салайааччыта
Ольга Егоровна сўрўн боліомто-
тун аЇылыгын бэйэ хааччыны-
ытыгар уурар. ХаЇаайыстыбаны
сайыннарыыга, ўлэтэ
кєдьўўстээх буолуутугар элбэх
былааннардаах: хотон иЇигэр
скрепери эбэн таттарыы, хото-
ну саліаан тутуу, кормоцеіы си-
тэрэн оґоруу, сўєЇў чэччийэр
площадкатын бэйэ кўўЇўнэн са-
ґалыы тутуу, ўўтў бэйэ астаан-
таґастаан (переработкалаан) та-
Їаарыы боппуруоЇун быЇаарыы
уо.д.а.

«Тунал» коллектив ўлэлии-
хамсыы сылдьарын кєрєн-истэн
сыаналаатахха хаЇаайыстыба
салааларын ўлэіэ уопуттаах, эп-
пиэтинэстээх дьон туруоруллан
салайаллар эбит. ЎлэЇиттэрэ да
бары тўмсўўлээхтэр, ўлэіэ
кєхтєєхтєр, дьаныардаахтар.

Иннокентий ИВАНОВ

КЎЎРЭЭННЭЭХ ЎЛЭІЭ
ТУРУНУОХ ИННИНЭ

Модут нэЇилиэгэ былыр-
былыргыттан элбэх бултаа-
іынан-астааіынан биллэр.
Киэ нэлэмэн Эбэтэ сылын
аайы кємўс хатырыктааіы-
нан олохтоохтору, ыалдьыт-
тары кўндўлўўр. Биир сўрўн
уратытынан ыЇыллыы,
ўллэрии саіана КП-ларын
кытаанахтык тутан, хаЇаай-
ыстыба сирэ-уота  паайга
тўэтиллибэккэ, билигин нэ-
Їилиэк сайдарыгар- сўрўн
тирэх.
Модукка 331 хаЇаайыстыба

баар. Ол иЇигэр республикаіа
сураіырбыт «Тунал»ХЭТ, 1
оіуруот аЇын ўўннэрэр улахан
бааЇынай хаЇаайыстыба, ўўт
туттаран дохуот киллэринэр
ТСХПК «Туналгы» уонна улуус-
ка саамай ўчўгэй сўєгэй, арыы
оорор сыах ўлэлиир. Итиэннэ
быйыл 10 сааЇын бэлиэтиир саха
сўєЇўтўн кєрєр-истэр, оЇуруот
аЇын ўўннэрэр агрооскуола биир
улахан тєЇўў кўўс буолар.

1000 кэриэ киЇи олорорут-
тан 47 (18 сааЇыгар диэри) элбэх
оіолоох дьиэ кэргэн. Сэрии ве-
терана - 1, тыыл ветерана -16, ўлэ
ветерана- 70, улуус ытык киЇи-
тэ- 1, 90 саастарыттан тахсыбыт
аарыма кырдьаіас - 2,  Герой ийэ
-3, учуокка турарынан ўлэтэ
суох - 18. НэЇилиэккэ 98% гаас
ситимэ киирдэ. НэЇилиэк рес-
публикаіа биллэр спортсмен
дьонноох: марофонец - Ион
Ионович Васильев, кєўл тусту-
уга Россия спордун маастара -
Вадим Семенов, кєўл тустууга
норуоттар икки ардыларынааіы
спорт маастара - Егор Алексеев
ааттара киэн тутта этиллэр.
Атын улуустартан сєбўлээн
олохсуйааччы, кийиит, кўтўєт
ўгўс. Быйылгы сылга кэнчээри
ыччакка нэЇилиэк историятын
кэрэЇэлиир кинигэ ооЇулла
сылдьар.

НэЇилиэк социальнай-эконо-

БИГЭ ТУРУКТААХ
МОДУТ НЭїИЛИЭГЭ

Хайдах олороіут, ыаллар?

мическай сайдыытыгар тўмэн
ўлэлэЇэр дьаЇалтаіа, тас ўлэ-
Їиттэри ааіан туран 12 киЇи ўлэ-
лиир. 2007 сылтан нэЇилиэк ба-
Їылыгынан олохтоох киЇи - Ва-
силий Васильевич Осипов
талыллан ўлэлиир. Кини бу ин-
нинэ совхозка зоотехниктан са-
іалаан директорга тиийэ
ўўммўтэ. Василий Васильевич
нэЇилиэгин туЇунан кэпсиири-
гэр нэЇилиэк сайдарыгар сўрэх-
тэринэн-быардарынан ыалдьар
энтузиаст дьон тўбэЇэ тўЇэн ки-
ирэн истилэр.

КЫїАЛІАНЫ ТУОРАТЫЫ
Кэлии сылларга кєнєпўлэ

элбээбитин туЇунан биллэрэл-
лэр. Республикаіа туЇанааччы
ахсаана ўксўў турар. Кєлєпўнэ-
ни, наркотигы утары араас тэ-
рилтэлэр маассабайдык тэри-
линнилэр. Биллэрин курдук,
быраіыллыбыт бааЇыналарга
кєлєпўнэ єлгємнўк ўўнэр. Модут
нэЇилиэгэр улуустан ыччаттар,
республикаттан хонтуруоллуур
органнар кэлэн тыраахтарынан
хорутан, уматан суох оорорго
кыЇаллан ўлэлэЇэ сатыыллар
да ўўнэрин курдук ўўнэр, хором-
ньу да биир кэм.  Кєлєпўнэ ўўнэ-
рин тєрдўттэн суох гынар туЇу-
гар нэЇилиэк тєрўт олохтооіо,
общественнига, єр сыл БАМ-а,
Нерюнгри куорат тутуутугар
ўлэлээбит Гаврил Васильевич
Винокуров сыратын-сылбатын
биэрэр. Манна даіатан эттэххэ,
БАМ-а ўлэлии сылдьар мэти-
риэтин уруЇуйдаан «Огонек» су-
рунаалга таЇаарбыттарын ыал-
га тўбэЇэ тўЇэн кєрдўм.

Кини тыа хаЇаайыстыбатын

научнай-чинчийэр институт
академиктарын, учуонайдарын
кытта научнай ўлэ суруйан
кєлєпўнэни утары ўгўс ўлэни
ыытар. Быйыл хойуутук ўўнэр
бааЇынаіа кєлєпўнэни баЇыйа
ўўнэр дойник олортулар.  Бу
ўўнээйиттэн сўєЇў эбии аЇылы-
гын оорор былааннаахтар.
Аіыйах хонуктааіыта учуонай-
дар кэлэн «дойник тоіо сиппэ-
тэ» диэн «мєієн» уонна буортан
анализ ылан барбыттар. Ол да
буоллар Гаврил Васильевич са-
наата бєієх: «Дойник 2-3 сылла-
ах ўўнээйи, онон тўмўктэрин
быйыл буолбакка, кэлэр сыл-
ларга кєрдєрўєн сєп. Кэнэіэски-
ни санаан ўлэлиибин. Кэлин
наркотигы утары кєрўллэр ўп
тохтоон, атын наадалаах хайыс-
хаіа кєрўллўє турдаіа. Онон ха-
Їан эмэ санаабыт санаам син
биир туолуо».

Кини 1996 сылтан ўлэтэ суох.
Дуогабарынан онно-манна быс-
тах ўлэлиир. Онно кэнбиэр «бэ-
рээдэгинэн» тєлўўллэр, сорох-
тор тєлєєбєттєр диэн санаатын
ўллэстэр.

НэЇилиэк элбэх норуот маа-
стардаах, ўгўс ўлэЇит дьонноох-
сэргэлээх. 2009 с. А.С. Заболоц-
кая «Народные мастера и умель-
цы Долины Эсиэли» диэн
кинигэтигэр аардас Модут нэ-
Їилиэгиттэн 4 киЇи киирбит.
Маны таЇынан, производствоны
дьоіус бизнес нєўє олоххо кил-
лэриигэ улууска бастакы
кўєэ сылдьаллар.

Мария САВВИНОВА

(Бўтўўтэ бэчээттэниэіэ)

«Тунал» хаЇаайката Ольга Борисова

Ханна да тиий, аан баста-
ан бэйэлэрин нэЇилиэктэрин
киэн туттар дьоннорун, ки-
нилэр олохторун, ситиЇии-
лэрин туЇунан билсиЇиннэ-
риэхтэрэ. БиЇиги Наммыт
хайа да муннугар тиийдэххи-
нэ, оннук ыаллар элбэхтэр.
Элбэхтэн аіыйаіы кытта
билсиЇиннэрдэххэ маннык:

*  *  *
Ўєдэйгэ кэлэбит. Манна Еле-

на Ионовна, Яков Константино-
вич Хабаровтар тустарынан
киэн тутта кэпсииллэр. Бу эйэ-
лээх ыал 42 сыл бииргэ олорбут-
тар, 5 оіолоохтор, 11 сиэннээх-
тэр. Оіолоро бары ўлэЇиттэр, ил

эйэлээх ыаллар. Ыал аіата Яков
Константинович совхозка єр кэ-
мґэ араас ўлэіэ сылдьан баран,
айыліаіа чугас сыЇыаннаах бу-
олан, леснигинэн пенсияіа тах-
сыар диэри ўлэлээбитэ. Обще-
ственнай олоххо эмиэ ак-
тыыбынайдык кыттар —
ДНД чилиэнэ, табаарыс-
тыы суут састаабыгар єр
кэмґэ ўлэлээбитэ. Кини
ўлэ ветерана. Элбэх мах-
тал суруктардаах, грамо-
талардаах.

Кўн кўбэй ийэ Елена
Ионовна учуутал ўєрэхтэ-
эх. СааЇын тухары кыра-
чааннары иитиигэ-
кєрўўгэ детсадка иитээч-
чинэн, сэбиэдиссэйинэн
ўлэлээбитэ. Сельсовет
уонна нэЇилиэк депутаты-
нан талыллан, араас
єрўттээх ўлэни толорсубута.
Сынньалаґґа да олордор, нэЇи-
лиэгин кырдьаіастарын уонна
дьахталлар сэбиэттэрин салай-
быта. КыЇамньылаах ўлэтэ бэли-
этэммитэ: ўлэ ветерана, Нам
улууЇун бочуоттаах киЇитэ, 2006
с. «Почетный знак Всероссийс-
кой организации ветеранов вой-
ны и труда РФ», II степеннээх
материнство мэтээлэ, Прези-
дент В.А. Штыров Махтал суру-
га туттарыллыбыта, Нам улуу-
Їун дьахталларын сэбиэтин Бо-
чуотун кинигэтигэр
киллэриллибитэ.

Билигин да общественнай
ўлэттэн туора турбаттар, хоро-

вой коллективка дьарыктанал-
лар, сайын тыа ыалын сиэринэн
«Арыылаах» сайылыгар сайы-
лык туттан, сўєЇў кєрєн, ўўт
туттаран ньир-бааччы олорол-
лор. НэЇилиэк дьоно-сэргэтэ ки-
нилэринэн киэн туттар, эдэр
ыалларга сўбэЇит, ўтўє холобу
буолар 11 сиэн тапталлаах эбээ-
тэ, эЇээтэ Хабаровтар диэн ыал.

*  *  *
I Хомустаах. НэЇилиэк баЇы-

лыга А.П. Атласов «Хомустаах
1-кы нэЇилиэгэ» МТ дьаЇалтата
Нам улууЇун «Бастыґ ыаллара»
кинигэтигэр биЇиги нэЇилиэк
олохтоохторун Татьяна Мака-
ровна, Николай Константинович
Соловьевтар дьиэ кэргэттэрин
киллэрэргитигэр кєрдєЇєбўт»
диэн киирии тыллаах дьаЇалга
илии баттаабыт.

Татьяна Макаровна, уонна
Николай Константинович 1966 с.
эдэркээн саастарыгар ыал буол-
буттара. Татьяна Макаровна 34
сыл учууталынан, иитээччинэн
ўлэлээбитэ, педагог-маастар.
Туоска ўлэтинэн нэЇилиэк, улу-
ус, республика быыстапкалары-
гар ситиЇиилээхтик кыттар.

Дьиэ кэргэн баЇылыга Нико-
лай Константинович механик
идэлээх, 35 сыл «Нам» совхозка
ўлэлээн пенсияіа тахсыбыта.

Соловьевтар иккиэн спортсмен-
нар. Татьяна Макаровна эдэр эр-
дэіиттэн хайыЇардьыт. Билигин
ветераннарга кўрэххэ кыттар.
Николай Константинович дуо-
батчыт, саахыматчыт, нэЇилиэк,
улуус чиэЇин элбэхтик
кємўскээбитэ, маастар кылаас-
таах. 5 оіолоохтор, оіолоро бары
анал ўєрэхтээх улууска ўлэлии-
хамсыы олороллор, 7 сиэннээх-
тэр. Соловьевтар дьиэ кэргэттэ-
рэ дьиэ кэргэн сылыгар Ил
Тўмэн депутата Нь. С. Тимофеев
анал бирииЇинэн бэлиэтэммит-
тэрэ. Чєл олоіу тутуЇан, нэЇи-
лиэн общественнай олоіор
кєхтєєхтўк кыттан, нэЇилиэккэ

чахчы холобур буолар ыаллар.
*  *  *

Хатыґ Арыы нэЇилиэгэ. Са-
астарын тухары улуу нуучча
тылыгар оіолору ўєрэппит кыр-
дьаіас учууталлар дьиэ кэргэт-
тэрэ Мария Егоровна Эверстова
уонна Владимир Саввич
Михайлов Аппааныга
улахан аптарыаттаах
ыаллар буолаллар. Ма-
рия Егоровна учуутал
эрэ буолбакка, кини оло-
іун ўгўс сылын норуот
туЇугар ўлэіэ анаабыта.
НэЇилиэк, оройуон сэби-
эттэрин депутатынан,
1962-1966 сс. ССРС Вер-
ховнай Советын депута-
тынан, Нам, Орджони-
кидзе, Єлўєхўмэ оройу-
о н н а р ы н
быыбардааччыларыттан
талыллан, парламент ыытар ўлэ-
тигэр быЇаччы кыттыбыта, уЇук
хоту оройуоннарга толору хаач-
чыллыылаах оскуолалар тутул-
лалларыгар ўгўс ўлэни ыыппы-
та. 1964 с. КПСС чилиэнэ, Нам
оройуоннааіы партийнай комите-
тын чилиэнинэн улуус олоіун
сўрўн боппуруостарыгар кытты-
быта. Билигин кини улуус вете-
раннарын сэбиэтин чилиэнэ.

Владимир Саввич 1956 с. Дьо-
куускайдааіы пединститу-
ту бўтэрээт, нуучча тылын
уонна литературатын учу-
уталынан ЎєЇээ Бўлўў
оройуонугар ўлэтин саіа-
лаабыта. 1962 с. эмиэ идэ-
тинэн Бєтўґ оскуолатыгар
ўлэлээн Намґа олохсуй-
бута. «Знание» общество
лектора, оскуола партий-
най тэрилтэтин солбуллу-
бат секретара, сэбиэскэй
кэмґэ оіо сайыґґы ўлэ-
тин лааіырын начальнигы-
нан ўлэлээбитэ. «Учуутал-
лар учууталлара», ўєрэх

министерствотын, КПСС обко-
мун Бочуотунай грамоталара,
элбэх мэтээллэр, знактар, наіа-
раадалар кырдьаіас коммунист,
учуутал сэмэй олоіун, кылаатын
туоЇулууллар.

Дьиэ кэргэн ўєрўўтэ, дьоло
— 4 кыргыттара бары ўрдўк
ўєрэхтээх специалистар, улуус-
ка уонна республикаіа араас эй-
гэіэ ўлэлииллэр. Улахан кыыс-
тара Антонина Владимировна
МГУ-ну физика факультетын
бўтэрбитэ, ўлэтин Орто Халы-
маіа саіалаабыта. Билигин Нам
1 N-дээх политехническэй оску-
олатыгар учууталлыыр. Иккис
кыыс Нина Владимировна Ир-

кутскайдааіы мединституту
бўтэрбитэ, ўрдўкў категорияла-
ах хирург-стоматолог, Нам улу-
устааіы поликлиникатыгар ўлэ-
лиир. ЎЇўс кыыс Наталья Вла-
димировна СГУ
медфакультетын бўтэрэн, Дьо-

куускай куорат 5 N-дээх поли-
клиникатыгар офтальмолог бы-
раас. Кыра кыыс Надежда Вла-
димировна Новосибирскайдааіы
коммерческай академияны бўтэ-
рэн, эргиэн эйгэтигэр ўлэлиир.
Кыргыттар ийэлээх аіаларыгар
тўєрт кыыс, ўс уол эмдэй-сэм-
дэй сиэннэри бэлэхтээннэр,
дьоллоох дьиэ кэргэн кырдьар
саастарын киэргэтэллэр.

*  *  *
Модут нэЇилиэгэ. Манна 47

сыл ыал буолан, ньир-бааччы
олохтоох ўлэ,  тыыл
ветераннара Мария
Амбросьевна, Григо-
рий Николаевич Со-
кольниковтар 6 оіоло-
ох, 15 сиэннээх, саас-
тарын тухары чєл
олохтоох, чиэЇинэй,
ўтўє суобастаах, ўлэ-
лэринэн «Модут» со-
вхоз салалтатын, нэ-
Їилиэк дьонун-сэргэ-
тин убаастабылын
ылаллара, ылаллар.
ЎлэЇит киЇи оіото
кыра эрдэіиттэн ўлэіэ
ўєрэнэн, ўєрэіэр кы-
Їанан улааттаіына
ўлэЇит, ўтўє майгылаах киЇи
буолара биЇиэхэ — сахаларга са-
арбахтаммат дьыала. Ону Со-
кольниковтар иллээх дьиэ кэр-
гэн холобуругар кєрєбўт.

Хайы-ўйэіэ 23 сыл пед. ыста-
астаах, ўс ўрдўк ўєрэх диплом-
наах, «СР ўєрэіин туйгуна», «РФ
уопсай ўєрэхтээЇинин бочуотта-
ах ўлэЇитэ», «Баріарыы» фонда
стипендиата, 2004 с. Саха сирин
учууталларын 11-с съеЇин деле-
гата, ўрдўк категориялаах метод.
ўлэ, бастакы категориялаах анг-

лийскай тыл учуутала, завуч
Анастасия Григорьевна, ўс оіо
иЇирэх ийэтэ.

Николай Григорьевич салай-
ар кадрдар техникумун бўтэрэн
баран, дойдутугар Модукка от-
деление биригэдьииринэн, нэЇи-
лиэк баЇылыгын солбуйааччы-
нан ўлэлээбитэ. Билигин дьа-
Їалтаіа тыа хаЇаайыстыбатын
специалиЇа, эмиэ 3 оіолоох.

Татьяна Григорьевна 25 сыл
пед. ыстаастаах физкультура
учууталынан 1 N-дээх Нам орто
оскуолатыгар ўлэлиир, профком
чилиэнэ, 2 оіолоох. Петр Григо-
рьевич милиция ўрдўкў оскуо-
латын бўтэрбит юрист идэлээх,
общ. безопасность отделын на-
чальнига, ўлэ ветерана, элбэх
мэтээллэрдээх, «Милиция туй-
гуна», ўс оіолоох. Григорий Гри-
горьевич Хабаровскай к. прапор-
щиктар оскуолаларын бўтэрэн,
билигин Нам ГАИ-гар инспек-
тордыыр, ўс оіолоох. Розалия
Григорьевна медучилищены
бўтэрэн, Нам балыыЇатыгар хи-
рургическай медсестра. Ўчўгэй
ўлэтин иЇин грамоталарынан
наіараадаламмыта. Уол оіолоох.

Эбээ, эЇээ, ийэ, аіа ўтўє холо-
бурдара сиэннэргэ кытта тиийэр.
Улахан сиэн Эдита НУГ-ны 2009
с. ўрўґ кємўс мэтээлинэн бўтэ-
рэн, билигин Томскай куоракка
мединститукка киирбитэ. Мария
2 российскай, 20 республиканс-
кай, 20 улуустааіы конкурстар,
олимпиадалар кыайыылаахтара.
2010 с. «Шаг в будущее» конфе-
ренцияіа 2-с миэстэни ылбыта,
бэс ыйыгар Гагра куоракка 18-с
Бўтўн Россиятааіы эдэр чинчий-
ээччилэр конференцияларыгар
кыттыахтаах. Ариан 2 N-дээх ос-
куола ўґкўўтўн коллективыгар

утумнаахтык дьарыктанар. Атыт-
тар бары ситиЇиилээхтик ўєрэ-
нэллэр.

Дьэ, ити курдук, 4 ыал оло-
іун билсиЇиннэрдим. Бу биир
эрэ суруйууга єссє ситэ этилли-
бэтэх элбэх буолуо. Ол эрэн, дьо-
Їун дьоннорбутунан, кинилэр
инникигэ эрэллээх ыччаттарда-
ахтарынан киэн туттуоіуґ, ки-
нилэргэ єссє ўтўє олоіу, сўдў
ситиЇиилэри тосхойуоіуґ!

Елена НЕУСТРОЕВА,
1 Хомустаах

КИНИЛЭРИНЭН
УЛУУС КИЭН ТУТТАР

К ў н н э т э  к є р є р  д ь о м м у т

Хабаровтар

Соловьевтар

Михайловтар

Сокольниковтар

Маннык ааттаах акция РФ
президенин кэргэнэ С.В. Медве-
дева салайар социальнай-куль-
турнай инициативалар фонда-
ларын кєіўлээЇининэн от
ыйын 9-15 кўннэригэр дойду
ўрдўнэн ыытылла турар. Акция
аборт проблематыгар обще-
ственность боліомтотун тардар
уонна доруобуйа харыстабы-
лын уонна общественнай тэ-
рилтэлэр кўўстэрин абортары
сэрэтиигэ уонна аіыйатыыга
тўмэр сыаллаах ыытыллар.

*  *  *
РФ доруобуйа харыстабы-

лын уонна социальнай сайдыы
министерствотын дааннайынан,
кэнники 5 сылга аборт абсолют-
най ахсаана 23,2 % аччаабыт.
Медицинскэй уонна социальнай
кєрдєрўўнэн оіону тўЇэртэрии,
ону тэґэ криминальнай уонна
балыыЇа таЇынан абортар ахса-
аннара аіыйаан иЇэр. Бастакы
оіолорун тўЇэртэрэр дьахтал-
лар ахсааннара аччаабыт (2004
с. - 177 372 буоллаіына, 2008 с. -
136 759). 14-гэр диэри саастаах-
тар бєлєхтєрўгэр аборт 21,8 %
(2004 с. - 1059, 2008 с. - 828), 15-19
саастаахтар ортолоругар 31 %
(2004 с. - 160 111, 2008 с. - 110 502)
аіыйаабыт.

Ол да буоллар, билиґґэ ди-

эри аборт биЇиги дойдубутугар
оіо тєрєєЇўнўн бэрээдэктиир
биир сўрўн ньыманан буолар

уонна сайдыылаах экономика-
лаах дойдулартан быдан элбэх-
тик оґоЇуллар. Онон дойдуга
абортары аіыйатыыга уонна де-

мографическай быЇыыны-май-
гыны тупсарыыга єссє да
кєхтєєх ўлэ саліанара ирдэнэр.

Билиґґи кэмґэ Саха сири-
гэр баар официальнай статис-
тика киЇини дьиксиннэрэр:
биир оіо тєрєєЇўнўгэр 0,76 аборт

тиксэр. Ўчўгэй хамсааЇын бэли-
этэнэрин ўрдўнэн, аґардас 2009
сылга республикаіа 12 059 аборт
оґоЇуллубут. Бу барыта аборта-
ры сэрэтэр уонна аччатар ўлэни
кўўЇўрдэри эрэйэр.

Нам улууЇугар 2010 с. саіа-
ланыытыгар дьахтар ахсаана
8492 тэґнэЇэрэ, олортон фер-
тильнэй (тєрўўр) саастаахтара
- 5584 дьахтар. Кинилэргэ аку-
шер скай-гинекологичес кай
кємєнў 4 быраас акушер-гине-
колог уонна 31 акушерка
оґороллор. Бары участковай ба-
лыыЇаларга, врачебнай амбула-
торияларга уонна 4 ФАП-ґа
дьахтар кабинеттара, маны та-
Їынан улуус киинигэр дьиэ
кэргэни былааннааЇыґґа каби-
неттаах дьахтар консультация-
та, 14 куойкалаах гинекологи-
ческай отделение, 8 куойкала-
ах тєрєтєр отделение уонна 12
куойкалаах беременнэйдэр сы-
тар отделениелара баар.

Кэнники 3 сылга хат дьах-
таллары эрдэтээґи, 12 нэдиэлэ-
тигэр диэри кєрўў 15 % элбээ-
бит. Болдьох иннинэ тєрєєЇўн

«МИЭХЭ ОЛОІУ БЭЛЭХТЭЭ!»
Доруобуйа баар  — кўндў баай былырыын 20-тэн 10-ґа тиийэ,

оіо куотуута 5 тєгўл аччаабыт.
Кэнники ўс сылга аборт 8 % эл-
бээбит, ол курдук 2007 с. - 173,
2008 с. - 167, 2009 с. 187 аборт
оґоЇуллубут. Медабортар, мини-
абортар, уонна хойукку болдьох-
хо оіо куотуута аіыйаабыт.

НэЇилиэнньэіэ ортотунан
1000 дьахтарга абортар удель-
най кээмэйдэрин намтааЇына
бэлиэтэнэр: 2007 с. - 32,3, 2008 с.
- 42, 2009 с. - 33,4. Тыыннаах
тєрєєбўт 1000 оіоіо тиксэр абор-
тар удельнай кээмэйдэрэ: 2007
с. - 43, 2008 с. - 49,5, 2009 с. - 42,6.
Кєстєрўн курдук, 2008 сылга бу
кєрдєрўў муґутуур ўрдўў сыл-
дьыбыт.

«Миэхэ олоіу бэлэхтээ» нэ-
диэлэ чэрчитинэн, Нам улууЇу-
гар бу дьыл от ыйын 15 кўнўгэр
дьахтар консультациятыгар
(дьиэ кэргэни былааннааЇын ка-
бинетыгар), Чернышевскай уул.
14 (урукку гранильнай завод)
дьиэтигэр АЇаіас аан кўнэ
ыытыллыаіа, былааннамматах
оіолонууну сэрэтии, аборт бу-
ортутун туЇунан лекция
ааіыаллыаіа. Кыргыттар, дьах-
таллар, АЇаіас аан кўнўгэр кэ-
лэн кыттаргытыгар ыґырабыт.

Бэлэмнээтэ
 Л. НОВГОРОДОВА

Тэрийэн таЇаарааччылар: СР Правительствота, «Нам улууЇун «Эсиэли» хаЇыат редакцията» го-
сударственнай учреждение.  Маассабай информация средстволарын туЇунан РФ сокуоннарын тутуЇу-
уну хонтуруоллуур уонна регистрациялыыр РФ бэчээккэ Госкомитетын СР региональнай управлени-
етыгар 2003 с.  бэс ыйын 20 кўнўгэр регистрацияламмыт  нўємэрэ — ПИ №19-0428.

“ЭҐСИЭЛИ” - Нам улууЇун хаЇыата.
678380, Саха Республиката, Нам улууЇа, Нам сэл., Заложнай уул. 4.

E-mail: editor@namtsy.sakha.ru

Сурукка ааккытын-суолгутун, ўлэіитин, дьиэіит аадырыЇын чопчу ыйы. Редакцияіа киир-
бит суруктар тєннєрўллўбэттэр.  Автор этэрэ хаЇыат санаатыныын мэлдьи биир буолбат.

 «Эсиэли» хаЇыат
 РИС талылынна,таылынна

уонна бэчээттиир сыаіар бэчээттэннэ.
АадырыЇа: Нам сэл. Заложная уул. N4

Формата А3. Кээмэйэ 1,0 бэчээт. лиис.
Кєўл сыананан а тыыланар
Индексэ — 54889.  ТираЇа — 2004

Бэчээккэ илии баттаныытын графига —
  12:00 ч. 13.07.2010 с.

Бэчээккэ илии баттанна —11:20 ч. 13.07.2010 с.

ОТДЕЛЛАР: информация,
сурук, тєрўт культура   — 41496; ;

бухгалтерия — 41141;
 факс — 41141;

 редакционнай- издательскай
ситим —41332

Редактор В.Г. КАСЬЯНОВ

Тапталлаах кэргэним, аіабыт, эЇээбит, ўлэ
ветерана, II Хомустаахтан тєрўттээх Нам олох-
тооіо

ОСИПОВ
Владимир Дмитриевич

уЇун, ыарахан ыарыыттан 64 сааЇыгар биЇи-
ги кэккэбититтэн туораабытын аймах-билэ
дьонугар, бииргэ алтыспыт доіотторугар
дириґник курутуйан туран иЇитиннэрэбит.

Кэргэнэ, оіолоро, кийииттэрэ,
кўтўєттэрэ, сиэннэрэ

Убаастыыр эдьиийбитигэр, балтыбыты-
гар Осипова Матрена Петровнаіа, кини
оіолоругар, сиэннэригэр, хос сиэннэригэр
кинилэр аіалара, эЇэлэрэ, хос эЇэлэрэ

ОСИПОВ
Владимир Дмитриевич

уЇун, ыарахан ыарыыттан олохтон туораабы-
тынан дириґ кутуріаммытын тиэрдэбит.

Эдьиийэ Аграфена Григорьевна, Данил,
Света, Ганя, Таня Корякиннар

II Хомустаах Буойунуттан тєрўттээх Нам
селотун олохтооіо

ОСИПОВ
Владимир Дмитриевич

уЇун, ыарахан ыарыыттан олохтон туораабы-
тынан кини кэргэнигэр, оіолоругар, сиэннэ-
ригэр дириґ кутуріаммытын тиэрдэбит.
«Никольскай нэЇилиэгэ» МТ дьаЇалтата,

депутаттара

Кўндў эдьиийбит, ўлэ, тыыл ветерана
ЖИРКОВА

Тамара Васильевна
уЇун, ыарахан ыарыыттан олохтон туораабы-
тынан кўтўєппўтўгэр Лаврентий Яковлевич-
ка, оіолоругар, сиэннэригэр дириґ кутурі-
аммытын тиэрдэбит.

Аппааныттан Винокуровтар, Намтан
Ноговицыннар, Бєтўґтэн

Кривошапкиннар

Эдэр сааспыт табаарыЇа Лаврентий Яков-
левич таптыыр кэргэнэ, оіолор ийэлэрэ, эбэ-
элэрэ

ЖИРКОВА
Тамара Васильевна

ыарахан ыарыыттан єлєн туораабытыгар
дириґ кутуріаммытын тиэрдэбит.

Степан, Дария Алексеевтар

«Байдам» потребительскай общество
ўлэЇит коллектива уонна ветераннара ўлэ,
тыыл ветерана

ЖИРКОВА
Тамара Васильевна

уЇун, ыарахан ыарыыттан єлбўтўнэн кини
кэргэнигэр, оіолоругар, сиэннэригэр, аймах-
тарыгар дириґ кутуріаннарын тиэрдэллэр.

Тўбэ нэЇилиэгин Ытык кырдьаіаЇа, тыыл,
ўлэ ветерана, сэрии кыттыылааіын огдообо-
то

ЗАХАРОВА
Марфа Николаевна

олохтон барбытынан кыыЇыгар Анна Ге-
расимовнаіа, оіолоругар, сиэннэригэр, би-
иргэ тєрєєбўттэригэр, аймахтарыгар дириґ
кутуріаммытын тиэрдэбит.

Намтан Икаевтар, Гуляевтар

«Хомустаах 1-кы нэЇилиэгэ» МТ дьаЇалта-
та нэЇилиэк олохтооіо, элбэх оіолоох дьиэ
кэргэн аіата

НИКОЛАЕВ
Степан Николаевич

эдэр сааЇыгар ыарахан ыарыыттан олохтон
туораабытынан ийэтигэр Николаева Мария
Степановнаіа, кэргэнигэр Наталья Анатоль-
евнаіа, оіолоругар, аймахтарыгар, доіотто-
ругар дириґ кутуріаннарын тиэрдэллэр.

Истиґник саныыр эдьиийбит, Намтан
тєрўттээх Чурапчы олохтооіо

ИЛЬИНА (ЖИРКОВА)
Марфа Ивановна

б.дь. от ыйын 6 кўнўгэр 79 сааЇыгар,
убаастыыр таайбыт, Хатырык олохтооіо

СИВЦЕВ
Иван Иванович

б.дь. от ыйын 12 кўнўгэр 77 сааЇыгар уЇун,
ыарахан ыарыыттан олохтон туораабыттары-
нан аймахтарыгар, чугас дьонноругар дириґ
кутуріаммытын тиэрдэбит.

Жиркова М.Г. дьиэ кэргэттэрэ

Кўндўтўк саныыр оіо сааспыт дьўєгэтэ,
ўлэ, тыыл ветерана

ИЛЬИНА (ЖИРКОВА)
Марфа Ивановна

Чурапчы оройуонугар олорон ыараханнык
ыалдьан кўн сириттэн барбытынан кыргыт-
тарыгар, кўтўєттэригэр, сиэннэригэр, сиэн
балтыгар Мария Гаврильевнаіа, кини дьиэ
кэргэттэригэр уонна бары аймахтарыгар
дириґ кутуріаммытын тиэрдэбит.

Саввина А.И., Шестакова К.А.

БиЇиги аймах таптыыр улахан эдьиийбит,
ийэтинэн Уус-Алдан Баатаіайыттан, аіатынан
Кєбєкєнтєн тєрўттээх, Нам райпотугар єр
сылларга продавеЇынан, кэлин Нам киин ба-
лыыЇатыгар бухгалтерияіа ўлэлээбит ўлэ,
тыыл ветерана

МАТВЕЕВА
Варвара Васильевна

б.дь. от ыйын 10 кўнўгэр уЇун, ыарахан ыары-
ыттан Дьокуускай куоракка 82 сааЇыгар олох-
тон туораабытын бары аймахтарыгар, билэр
дьонугар дириґник курутуйан туран иЇитин-
нэрэбит.

Матвеевтар, Поповтар, Петровтар,
Бочуровтар, Герасимовтар, Гоголевтар,

Алексеевтар, Пономаревтар

«Хатырык нэЇилиэгэ» МТ дьаЇалтата, ве-
тераннарын сэбиэтэ, общественноЇа тыыл
уонна педагогическай ўлэ ветерана, М.К.
Аммосов аатынан Хатырык орто оскуолаты-
гар єр сылларга нуучча тылын уонна литера-
туратын учууталынан ўлэлээбит, Хатырык нэ-
Їилиэгин ыччатын иитиигэ сэмэй кылаатын
киллэрсибит

СИВЦЕВ
Иван Иванович

ыарахан ыарыыттан олохтон туораабытынан
чугас аймахтарыгар, билэр дьонноругар
дириґ кутуріаннарын тиэрдэллэр.

КЭРИЭСТЭБИЛ

Продаются новые резино-
вая лодка и палатка.

Сдается 3-хкомн. квартира в
с. Намцы с последующим выку-
пом.

Тел. 89841042730

Продается 3-хкомн. кварти-
ру в 4-хквартирном арболитовом
доме (хотон 6х6 кругляк, при-
усадебные постройки, летний
гараж, огород).

Тел. 89247623669, 42-6-93

ЫЇыллыбыт, докумуона
суох бортовой УАЗ, илин, кэлин
муостар, кабина, кузов, рама
уонна кыра уот биэрэр станция
атыыланар.

Тел. 89248727316

Семья снимет квартиру или
частный дом на длительный
срок в с. Намцы. Порядок и чис-
тоту гарантируем.

Тел. 25-7-26, 89248619644

Продается частный дом в
центре с. Намцы с усадьбой.

Тел. 89244690983, 89244684737

Срочно продаю дом по ул. Ст.
Платонова, 70/2 за 400 т.р. Торг
уместен.

Тел. 89243678502

Продаю лес-кругляк, длина
7-8 м 100 шт., цена договорная.

Тел. дом. 25-7-47, 89243687087

Продаю доски необрезные 4
см; 3 куб.

Тел. 89245680704

Считать недействительным
утерянный паспорт серии 9808
N 192761, выданный Намским
ОВД 24.07.2009 г. на имя Никоно-
вой Светланы Алексеевны

БОЛІОЙУҐ!!!
«Ыраас уу» саґа сыаната —

140 солк. (бутыла суох).
Ону таЇынан атыыга уу помпата, бутыылы та-

Їарга табыгастаах ручка баар. Электрическэй ку-
лердары сакааЇынан аіалабыт.

«Ыраас ууну» Нам с. Чернышевскай уулусса-
тын  6-гар «РЕАЛ-право» ООО дьиэтигэр аты-
ылаЇыахха сєп («Секо» маіаЇыын утары). Нам
селотугар дьиэіэ тиэрдэн биэрии — 30 солк.

Тел.: 89142274971 уонна 42-6-00
Ыраас ууну иЇиэґ, чєл туруктаныаґ!

ВНИМАНИЕ!!!
Новая цена на «Чистую воду» — 140 руб. (19

литров без тары). Имеется в продаже помпа руч-
ная — 500 руб. По заказу доставим электричес-
кие кулеры — 12000 руб.

Наш адрес: с. Намцы, ул. Чернышевского, 6.
ООО «РЕАЛ-право» (напротив  магазина «Секо»).

Доставка по с. Намцы — 30 руб. Открылся фи-
лиал в с. Аппаны.

Тел.: 89142274971 и 42-6-00
Чистая вода — залог здоровья,
употребляйте «Чистую воду».

, Агентство ритуальных услуг на Чернышевс-
кого, 39 реализует и оказывает следующие ус-
луги и аксессуары:

— заготовка могилы;
— изготовление гроба (+оформление);
— изготовление ограды;
— венки;
— памятники и т.д.

Тел. 8984106174048.

ДЛЯ ЛЮБИТЕЛЕЙ АКТИВНОГО ОТДЫХА!
Магазин «БЭДЭР»  сообщает о поступлении

нового товара рыболовных снастей от официаль-
ного дилера фирмы «Cottus»: спиннинги, катуш-
ки, лески, блесны, мягкие приманки, крючки и т.д.

«Cottus» — все для удачной рыбалки!
Тел. 89241719299, 29-9-11

Иванов Семен Николаевич 1932
сыллаахха, Мэґэ-Хаґаласка Нуораіа-

на сэлиэнньэ-
тигэр Иванов-
тар дьиэ кэргэ-
нигэр иккис
оіонон кўн си-
рин кєрбўтэ.
Кинилэр бииргэ
тєрєєбўт 7 оіо
эбит, ол иЇин,
кинини эбээлэ-
эх эЇээтигэр
Чурапчы улуу-
Їугар, Мэлдь-

эхси сэлиэнньэтигэр иитиэх биэрбит-
тэр. Онтон 1942 с. эЇээтэ ыалдьан
єлєн хаалар, таайыгар Дмитрий Яков-
левич Аммосовка хаалар. Онтон та-
айа 1944 с. уоттаах сэриигэ ыґырыл-
лан барар. Оіолор ыарыЇах ийэлэри-
гэр хаалаллар. Сэмэн саамай улахан
оіо буолан эппиэтинэстээх ўлэ кини-
эхэ хаалар. Сут дьылларга дьоннорун
аЇатаары, кини бууріаны бууріа ди-
эбэккэ, томороон кыЇын бултуу-ал-
тыы барара. Кини баара-суоіа уон-
чалаах, сахаіа кўўстээх уолчаан этэ.
Туулуура, муґхалыыра. Сэмэн хаЇан
даіаны бултуу бардаіына, кураанах
кэлбэт этэ.

КыЇаліалаах сут дьылларга дой-
дубут кууран, хайыта хаппыта. АЇыґ-
ка алааЇы барытын ыЇан кэбиспитэ.
Хоргуйуу саіаламмыта, олох-олох
буолбатах курдук, хара былытынан
сабардыы саппыта. Чурапчы оройуо-
нун 5 колхоЇун Кэбээйи улууЇугар
кєЇєрєр туЇунан уураах тахсыбыта.
КолхоЇу «Куокуйа» диэн сиргэ
кєЇєрєн илдьибиттэрэ. «Онно эЇиги
туохха да наадыйыаххыт суоіа диэн.
Тугу да ылымаґ»- диэбиттэр.

Айаннаан иЇэн тєЇєлєєх киЇи
хоргуйан, аччыктаан єллєієй?! Быар-
дара истэригэр сыстыар диэри аччык-
тыыллара, саатар, хааппыла да уу ба-
іалааіа. Кўўстээхтэр эрэ тыыннаах
хаалар бириэмэлэрэ этэ. Бэстээххэ хас
да хонук борохуот кэтэЇэн алтынньы
ыйга тоґо-хата олороохтообуттар.
Борохуоттан «Куокуйга» аіалан ку-

раанах биэрэккэ сўєкээн кэбиспиттэр.
Онтон борохуоттара тєттєрў бар-
быт. Тыал, тымныы, хаар бєіє. Со-
іотох тўннўгэ да, оЇоіо да суох ал-
дьаммыт хотон баара. Ол тўннўгўн
таґаЇынан бўєлээн кинилэри онно
утуппуттар. Сарсыныгар буорунан
симэн икки сирэйдээх оЇох туппуттар.
Хотону муосталаан, онно сўєЇўлэри
кытары бииргэ олорбуттар.

Дьоммутугар сэриигэ диэн балык-
тыыллара, бэйэлэригэр дуона суоіу
бэрсэллэрэ. АччыктааЇынтан кўнтэн
кўн дьон бєіє єлєрє. Ону тыынна-
ахтар бэйэлэрэ сэниэтэ суох буолан-
нар, єлбўт дьоннору таЇырдьа таЇа-
аран кыстаан иЇэллэрэ, итийбитин кэн-
нэ саас кємєллєрє. Бу курдук кєЇўўгэ
барбыт Чурапчы дьонноро 52 тыЇы-
ынча киЇи єлбўтэ.

Сэмэни дойдутугар 1944 с. Нам
улууЇугар Маймаіа сэлиэнньэтигэр
аіалбыттар. Онтон таайа сэрииттэн
1945 с. эргиллэн кэлэн Чурапчыга ил-
дьэ барбыт. Инньэ гынан, эЇэм сэрии
уонна кєЇўў оіото буолан ўєрэхтэн
маттаіа.

1952 с. армияіа сулууспалыы
барар. Ўєрэіэ суох, «А», «Б» диэни
билбэт уол, биллэр-биллибэт кыра дэ-
риэбинэттэн сылдьар диэннэр, араас
омук уолаттара бастаан-утаа сэнии,
сэмэлии кєрєллєрє. Ол да буоллар Сэ-
мэн саха уолугар хоодуот-хорсун,
кыраЇыабай сирэйдээх, дьоннорго
эйэіэс сыЇыаннаах буолан, группа-
тын уолаттарыгар тўргэнник уопсай
тылы булан, бэйэ киЇитэ буолбута. Бу
курдук 4 сыл устата сулууспалаан
кэлбитэ.1958 с. алтынньы 17 к. ком-
сомол путевкатынан Булуґ оройуо-
нугар стройучаастакка VI разрядтаах
болуотунньугунан ўлэлээбититтэн
ыла трудовой кинигэтин 1-кы страни-
цата арыллыбыта. Ити сылларга саґа
типовой бырайыагынан КўЇўўргэ ос-
куола дьиэтин тутуспута.

1961 с. атырдьах ыйын 15 к. уоп-
пускаіа кэлэ сылдьан Екатерина Лу-
киничналыын ыал буоланнар, 4 оіоло-
нон, 49 сыл эйэ-дэмнээхтик олорон
кэллилэр. Бу устан ааспыт уЇун олох,
ўєрўў да, хомолто да аргыстаах аас-
пыта.

1961 с. балаіан ыйын 1 к. КўЇўўр
оскуола-интернатыгар столярдыыр.

1963 с. Булуґ рыбкомун 3 N-дээх
маіаЇыыныгар сэбиэдиссэйинэн аны-
ыллар.

Семен Николаевич Булуґ, Эдьи-
гээн оройуоннарыгар 6 сылтан ордук
кэм тутууга ўлэлии сылдьан баран,
кэлэн Нам сиригэр олохсуйбута. Бэс
ыйын 27 к. 1964 с. Намнааіы стройу-
чаастакка V-с разрядтаах плотнигы-
нан ўлэлии кэлбитэ. Ити сыл 26/X-64
с. Намнааіы СПТУ-га тракторист-ма-
шинист курсугар ўєрэнэ киирэр. «Ме-
ханизатор широкого профиля» идэтин
ылан, Семен Николаевич Нам райп-
ромкомбинатыгар тракторист буо-
лар. Ити тэрилтэіэ 12 сыл ўлэлээн,
Намнааіы суол учаастагар 5 сыл V-с
разрядтаах тракториЇынан таЇаары-
ылаахтык ўлэлээбитин ўгўс хайіал-
махтал суруктар кэрэЇэлииллэр.

Ити кэнниттэн Семен Николаевич
бўтэЇигин 9 сыл устата, туох да эґки-
лэ суох, 1991 с. алтынньы 2-с кўнэ
ўўнэн, кырдьар саас сынньалаґар —
пенсияіа тахсар. Ол аата, Семен Ни-
колаевич олорон ааспыт ўйэтигэр 48
сылын бирикээстээх ўлэЇит быЇыыты-
нан ўлэ кўргўємнээх ўєЇўгэр олох
оргуйар ортотугар олорон аастаіа.

БиЇиги аіабыт Сеня ўлэ сатабыл-
лаах ньымаларын ўгўЇў-элбэіи билэ-
рэ, уопсастыбаіа, доіотторугар-
дьонноругар ўтўє-мааны сыЇыана,
сўбэтэ-амата, биЇиэхэ єрўўтўн ўтўє
холобур буолан ўєрэтэ-такайа сыл-
дьыаіа.

Дьиэіэ даіаны биЇиги аіабыт кил-
биэннээх ўлэтин кэрэЇэлиир, тўєЇўгэр
анньыллыбыт 12 араас таЇымнаах бэ-
лиэлэрэ — мэтээллэрэ, олор ортоло-
ругар Ис дьыала министерствотын
200 сыллаах юбилейнай бэлиэтэ, Улуу
Кыайыы 60 сылыгар олох-дьаЇах ком-
мунальнай хаЇаайыстыба биэрбит,
ветеран ахсын бэриллибэт, киЇи аайы
тиксибэт, дьикти кєстўўлээх мэтээлэ,
аіабыт ўтўє ўлэЇит киЇи олорон аас-
пыт олоіун туоЇута буолар.

Быдан дьылларга бырастыы, таптал-
лаах кэргэн, аіа, эЇээ, доіор, настав-
ник, убаастанар убай, ўтўє сўбэЇит!

Кэргэнэ, оіолоро, сиэннэрэ

Дьылбыт саамай кэрэ кэмэ,
самаан сайын барахсан,
кўєіўнэн кўлэн, итиинэн илгий-
эн хайы-ўйэ ортолоото.

БэЇин ыйыгар соччо тири-
тиннэрбэтэіэ, отун ыйыгар ба-
лачча тиритиннэрэн эрэр. Онон
сорохтор сєрўўн сир
кєрдўўллэр, тымныы утахха
наадыйаллар, ўгўс оіо-уруу,
ыччат дьон маннык куйаас кэ-
мґэ саамай дуоЇуйууну сєрўўн
ууга сєтўєлээн ылаллар. Ўгўс
дьон сєбўлээн сєтўєлўўр сирдэ-
ригэр  ыраах да буоллар Пес-
чанкаіа барааччылар.  Бу
сєтўєлээЇин тўмўгэр хас сыл
аайы оіо да, улахан да дьон ууга
былдьаныылара тахсааччы.

Быйылгы да сайыґґа хас да
киЇи ууга сырдык тыыннара
быЇынна. Кєр, ол тухары биир да
сыл ууга сэрэхтээх буоларга
сєптєєх туох да ўлэни ким да
ыыппыта, тоіо эрэ, иЇиллибэт ээ.

Аныгы сайдыылаах ўйэіэ,

араас албас баар аіай, уу ханан
дириґин, чычааЇын «ааЇан»
иЇэн билиэхтээхтэр этэ. Онуо-
ха олоіуран, ханна дьон мустан
сєтўєлўўр уута баар да, анал
таблица оґорон, хайа єттўнэн
уута ордук дириґин ыйан ту-
ран, карта оґорон, улуус, нэЇи-
лиэк дьаЇалталара ыраахтан
кєстєр гына биэрэккэ ыйаан кэ-
биЇэллэрэ буоллар уонна ууга
былдьаммат наадаттан тугу гы-
нарга, оннук иэдээн тирээтэіи-
нэ тугу оґорорго о.д.а.  атын
сўбэлэри суруйан ыйыыр киЇи,
кэм сэрэппит аата сэрэппит бу-
олуо этэ.

Сайыммыт кэлиитэ, куйаас
тўЇўўтэ быйылгынан эрэ
бўппэт буолуохтаах. Кэлэр
єттўгэр ууттан иэдээн тахсыба-
тын туЇугар, бары да сэрэхтээх
буоларбыт хас биирдиибитит-
тэн син биир тутулуктааіын
єйдўєхпўтўн наада.

З. ЕГОРОВА

У УГ А   ИЭ Д ЭЭ Н
Т А Х С Ы Б А Т Ы Н

